
— Александр Павлович, Нам 
улууһун аҕа баһылыга үлэтин 
күнэ хайдах саҕаланарый?

— Киһи, бастатан туран, олох 
олороругар дьиэлээх буолуох-

таах. Тус бэйэтин алаһата уонна 
үлэлиир сирэ. Оччоҕуна эрэ дьиэ 
кэргэнэ туруктаах, оҥорон-тутан 
таһаарыыта ордук ситиһиилээх 
буолар. Кэнники кэмҥэ урукку 
тутуулар эргэрбиттэрин учуот-

таан, федерация уонна өрөспүү-

бүлүкэ таһымнаах бырагыраам-

малар үлэлиир буолбуттара, 
ордук тыа сирин олохтоохтору-

гар олус туһалаата. Онон, мин 
баһылык быһыытынан, тутулла 
турар,саҥа үлэҕэ киириэхтээх 
эбийиэктэргэ болҕомтобун ха-

тыыбын. Күннээҕи былааммын 
онтон саҕалыыбын. Туох кыал-

лыбакка турарын биллэхпинэ 
эрэ табыллар курдук. Оччотугар 
быһаарыы чуолкай уонна суолта-

та дириҥ буолар. Нэһилиэктэри 
кэрийэн олоҕу-дьаһаҕы билсии 
эмиэ күннээҕи бэбиэскэбиттэн 
түспэт.  Саха Өрөспүүбүлүкэтин 
бырабыыталыстыбатын кытта 
сылын аайы бииргэ үлэлээһиҥ-

ҥэ Сөбүлэҥ түһэрсэн, экономи-

ка көрдөрүүлэрэ тупсарыгар 
үлэлиибит. Онно олоҕуран 23 
муниципальнай бырагыраамма 
үлэлиир.

Тыа хаһаайыстыбатын улуу-

һа буоларбыт быһыытынан, 
бүддьүөппүт сүрүн чааһа итин-

нэ ананар, ити сылга, быһа хо-

лоон, 20 мөл.солк. тэҥ. Билигин 
хотоннор, кластердар тутуллан, 
дьон түбүктээх үлэтин баста-

кы түһүмэхтэрин көрөн эрэбит. 
Грант бырагырааммаларыгар 
кыттыы олус элбээтэ. 2016 сылга 
саҥа саҕалыыр 25 фермер уон-

на 4 уруккуттан үлэлээччилэр 
харчынан өйөбүлү ыллылар. 
Коммерческайа суох тэрилтэ-

лэр эмиэ да хас да граннаахтар. 
Нэһилиэнньэ көхтөөх.

— Олохтоохтор ордук тугу 
туруорсалларый?

— Син-биир дьиэ-уот боп-

пуруоһа сытыытык турар. 
Кырдьаҕаһыттан, эдэриттэн ту-

тулуга суох. Төһө кыалларынан 
улуус хас биирдии олохтооҕун 
санаатын бигэтик өйдүүргэ, икки 
өттүттэн үлэлэһэргэ дьулуһабыт. 
Кыһалҕа баар, ол аата быһаарыл-

лыахтаах. Хайдах да буолбутун 
иһин, эппиэт хайаан да баар буо-

луохтаах дии саныыбын. Бэтэрэ-

эннэрбитигэр, кыамматтарбы-

тыгар «Харысхал» диэн бырагы-

рааммалаахпыт. Онно олоҕуран 
көмөлөһөбүт. Тыа сиригэр оҥорон 
таһаарыыны сайыннарар, онтон 
дохуот киллэринэргэ санаммыт 
бизнес-былааннаах эдэрдэри, 
мындыр толкуйдаах кырдьаҕас-

тары - барыларын биир сиргэ тү-

мэн сүбэ-кэпсэтиилэри куруук 
ыытабыт, өйөһөбүт.

— Ол иһин буолуо, ордук дьиэ 
кэргэнинэн дьоҕус бизнеһи са-

йыннарыы инники күөҥҥэ ту-

туллубут курдук көрдүбүт.
— Кистэл буолбатах, биһиэ-

хэ бөдөҥ промышленнай тэрил-

тэ суох. Аҥардас тыа хаһаайыс-

тыбата сүрүн салаабыт буолар. 
Онтон сыалбыт — дьон дохуот-

таах буолуохтаах диэн. Оччоҕу-

на эрэ, дьон-сэргэ олоҕо-дьаһаҕа 
туруктаах буолуоҕа. Улууска 
дьоҕус бизнеһинэн дьарыктанар 
800 киһи учуокка турар. Онон 
өрөспүүбүлүкэ уонна олохтоох 
бүддьүөт суоттарыгар предпри-

нимательствоны сайыннарыы-

га 12 мөл. солк. көрүллүбүтэ. 
Нэһилиэнньэҕэ өҥөнү оҥоруу-

га ордук болҕомто ууруллар. Ол 

иһин саҥа салаалары тэрийэр 
эдэр предпринимателлэр баста-

кы ороскуоттарын сабыыга ити 
сууматтан көмө оҥоһуллар. Бы-

лырыын саҥа саҕалааччылары 
өйүүр сыалтан улууска «Бизнес-
инкубатор» арыйбыппыт. Бу дьиэ 
иһигэр куонкуруһу ааһан, 10 ре-

зидент киирбитэ. Араас хайысха 
баар, үлэ миэстэтэ бөҕө таҕыста. 
Иистэнньэҥнэртэн саҕалаан, су-

ши оҥорон тарҕатааһыҥҥа ти-

ийэ. Баттах кырыйыыта, хаар-

тыска түһэриитэ. Быйыл итиннэ 
«Кэрэ» диэн тэрилтэ эбилин-

нэ. Аҥардас бу кинилэр 10 үлэ 
миэстэтин таһаардылар. Үлэ-

лэрэ бастыҥнар ортолоругар 
киирэн биһирэммититтэн, би-

һиги үөрэбит. Ол курдук, сайын 
ыытыллыбыт «Азия оҕолоро» 
оонньуулар таҥастарын кинилэр 
тикпиттэрэ. Билигин «Дыгын» 
киинэ артыыстарын көстүүмнэрэ 
эмиэ Нам сиригэр-уотугар айыл-

лан таһаарыллара – биһиги киэн 
туттуубут буолар.

2014 сыллааха «Эрэл» ТХПК 
иһинэн ас кэмбинээтин арый-

ан киллэрбиппит. Бу тэрилтэ 
оҥорон таһаарар эттэн-үүттэн 
олохтоох бородууксуйата нам-

нар «брендэрэ» буолар диэ-

тэхпинэ, туох да омуна суох. 
«Эрэлбит» үүт аһын эмиэ күүс-

кэ атыылаһаллар. Сылга 3600 тн 
үүтү соҕотуопкалыыбыт. Итин-

тэн билигин 30 эрэ бырыһыана 
ас буолан тарҕанар. Билигин ити 
сыыппараны 45-кэ диэри улаа-

тыннарар баҕалаахпыт. 
Ураты бизнестээх дьон эмиэ 

бааллар. Холобур, II Хомустаах-

ха, «Үүнэр» диэн учаастакка, 
куһу-хааһы таһынан, 80-ча ба-

рааны Николай Ширяев иитэр. 
Хата, ону суол турдаҕына, кэлэн 
суруйаргыт буоллар. 

Уопсайынан, Нам улууһу-

гар оҥоһуллар табаары элбэ-

тиигэ үлэлиибит. Ордук тутуу 
матырыйаалын оҥорууга ылсан, 
улууска бу салааҕа бөдөҥ тэ-

рилтэлэр баар буолалларыгар 
тосхолу тутабыт. Итиннэ били-

гин биирдиилээн предприни-

мателлэр дэлээнэ ылан, маһы 
таҥастыыллара, тротуар били-

итэлэрин, сэндвич-панель, шла-

коблок уо.д.а. оҥорууга тиийэ ыл-

саллара олук буолар.
Дьон олоҕун тупсарыыга 

ыытыллар дойду үрдүнэн бэли-

итикэ биһиги улууспутугар эмиэ 
барар. Дьон көҕүн сөпкө салай-

ан биэрэн, бырагырааммаларга 
киллэрэн, өйөбүл оҥорон үлэни 
салайыы – билиҥҥи үлэбит сү-

рүн хайысхата.
— Тутуу бөҕө барар, дьо-

ҕус предпринимательство сай-

дар, атын да хайысхаларга үлэ 
ыытыллар эбит. Ол эрээри кы-

аллыбакка турар боппуруос да 

ханна барыай?
— Асфальт суолбут айгы-

раан эрэр. Сир ирэн, хайыта ба-

ран, сылын аайы тимирэн иһэр. 
Манна туспа былаан ылынан 
көрүүлэрбитин олоххо киллэ-

риэхпит. Суол – хорук тымыр 
кэриэтэ, саамай инники күөҥҥэ 
тутуллар. 

Иккиһинэн, Нам куораттан 
чугас буолан, атын сиртэн олох-

суйа кэлии элбэх. Сылга, ортоту-

нан, 360-390 киһи диэн статисти-

ка көрдөрөр. Ол аата кэҥиибит, 
учаастак боппуруоһа күөрэс гына 
түһэр. Онон билигин Хатыҥ Ары-

ыга, Хамаҕаттаҕа элбэх оҕолоох-

торго сири биэриини быһаарса 
сатыыбыт. 

Оҕо төрөөһүнэ эбиллэр. Сыл-

га 500-чэ кырачаан киһи күн си-

рин Эҥсиэли хочотугар көрөр. 
Бу олус үчүгэй. Онон оҕо тэрил-

тэлэрэ эбиллиэхтээхтэр. Били-

гин улууска 3-тэн 7-гэр диэри 
саастаах оҕолору дьыссаатынан 
хааччыйыыны 100 бырыһыан 
толордубут эрээри, эппитим кур-

дук, онон уоскуйан хаалбакка, 
нэһилиэнньэ эбиллиитин учуот-

туурбут наадалаах. Билигин да 
оскуолаларбыт иккилии смена-

нан үөрэнэллэр, бу эмиэ туора-

тыллыахтаах. Улуус киинигэр 
600 миэстэлээх оскуола тутул-

луон наада. 
Итиэннэ дьон сынньалаҥын 

тэрийиигэ кыараҕас, аныгы ир-

дэбилгэ олох эппиэттээбэт 1960 
с. тутуллубут кулууппут эмиэ 
саҥардылларын күүтэбит. Ол 
курдук Култуура дыбарыаһын 
бырайыагын оҥорторо сылдьа-

быт. Бу курдук, бастатан туран, 
дьон нус-хас олохсуйарыгар туох 
баар усулуобуйаны тэрийиэхтэ-

эхпит.
— Нэһилиэнньэ ордук хан-

нык өҥөҕө наадыйарый?
— Бары өҥө барыта оҥоһул-

лар курдук. Арай юридическай 
көмөнү оҥоруу күүһүрүөхтээх 
дии санааттан, улууспутугар 
Академия арыйдыбыт, онно оло-

ҕуран Ассоциация тэрилиннэ. 
Үлэ саҕаланна. Салайааччыты-

нан Николай Степанов талы-

лынна. Биһиэхэ кураторбыт, 
уопсастыбаннай институттар 
сайдыыларын миниистирэ Сар-

дана Михайловна Гурьева олус 
үчүгэйдик көмөлөһөр. Дьон ордук 
сир, социальнай өҥөлөрүнэн ту-

һаныыга, биэнсийэнэн хааччыл-

лыыга сыһыаннаах боппуруоста-

ры интэриэһиргииллэр.
— Уһук Илиҥҥэ гектар си-

ри ылыы сокуона тахсан, өссө 
намнары» пилотнай бырайыак»  

буолаҕыт диэн ыынньаҥалата 
сылдьыбыттара. Ити, биир өттү-

нэн, эһиэхэ табыгастаах буолан 
биэрбит курдук көрөбүт.

— Биһиги итинэн сиэттэрэн 

сирбитин, докумуоннарбытын бэ-

рээдэктээбиппит. Сыл аҥарыгар 
500-н тахса бааһынай хаһаайыс-

тыбатын, тыа хаһаайыстыбатын 
сирин оҥортордубут. 90-с сыл-

ларга биирдии-үстүү ганы ылан 
баран, докумуоннарын оҥортор-

ботох дьон 1800 учаастагын ку-

мааҕыга тиһэн, үлэҕэ киллэртэр-

дибит. Онон сокуон киириитигэр 
бэлэм этибит диэххэ наада. Гек-

тар сири ылыы түһүмэхтэринэн 
ыытыллара ордук. Саха киһитин 
сиэригэр-майгытыгар сөп түбэ-

һэр, барытын сааһылаан. Биһи-

ги улууспутугар уопсайа 400-кэ 
курдук сайабылыанньа киирбитэ. 
Олору боломуочуйалаах уорган 
үлэһиттэрэ – нэһилиэк дьаһал-

таларын землеустроителлэрэ — 
үөрэтэн көрө сылдьаллар. 10-ча 
сайабылыанньа бигэргэтиллэн, 
сир ылыахтара. 

Сайабылыанньалары көрдөх-

хө, үксэ Нам улууһуттан төрүт-

тээх куоракка олорор дьон суруй-

буттар. Сиртэн дохуот оҥоруута 
диэн сыаллаах ылыллыбыт со-

куон олохтоох дьоҥҥо туһалаах 
буоларыгар эрэллээхпит.

— Нам Дьокуускайтан чугас 
сытар буолан, үлэҕэ-хамнаска 
барыстааҕа чахчы. Итини таба 
туһанаҕыт дуо?

— Кырдьык, оннук. Ол эрээ-

ри хаҥаластары кытта тэҥнээ-

тэххэ, туризм өттүгэр кинилэр-

гэ тэҥнэһэ иликпит. Былырыын 
дьоҕус предпринимателлэргэ 
үбүнэн көмөлөһөн турабыт. II 
Хомустаахха «Лазурный берег» 
туристическай бааза тэриллэн, 
1,5 км усталаах сиргэ уот тарды-

лынна. «Ленские зори» диэҥҥэ 
былырыын 1,5 тыһ. киһи сыл-

дьыбыта. Ол аата туризм өттүгэр 
биһиги улууспутугар интэриэс 
баарын туоһулуур. Модуккка 
«Ледовый парк» диэн бырайыак 
баар: муус оҥоһуктар, оонньуур 
сир. Хамаҕаттаҕа эмиэ биир бааза 
киирэн эрэр. Онно хайыһардыыр 
баазаны тэнитиэхтээхпит. Сирэ-
уота солонно, бэлэмнэннэ. Онон, 
атын улуустартан холобур ылан, 
дойдубут патриоттарын өйөөн, бу 
хайысханы дохуот киллэринэр 
салаа курдук оҥостуохпутун, 
атаҕар туруоруохпутун наада.

Куораттан чугас буолан ман-

на бултууллар, сир астыыллар, 
сынньаналлар даҕаны. Ону ба-

рытын бииргэ түмэн, бэрээдэк-

тээн сайыннарар баҕалаахпыт. 
«Событийнай туризм, өрөбүл күн 
туризма» диэннэри тэрийиэхпи-

тин баҕарабыт. Үлэ саҕаланна. Үс 
предприниматель манна ылыста.

— Александр Павлович, 2016 
сылы хайдах түмүктээн эрэҕит?

— 2016 сылы биир дойду-

лаахпыт И.Е. Винокуров төрөө-

бүтэ 120 сылыгар анаабыппыт. 
Бырабыыталыстыба дьаһала 
тахсыбыта. Манна улахан үлэни 
Юрий Степанович Куприянов 
ыыппыта. Улуус киинигэр Намҥа 
Илья Егоровичка анаммыт сквер 
туттубут. Маннык өйдөбүнньүк 
миэстэ Дьокуускайга эмиэ тэрил-

лэригэр үлэлэһэбит. 
Ил Дархаммыт Егор Борисов 

биллэрбит Тупсарыныы сылы-

гар 72 эбийиэк тутулунна. Саҥа 
дьылга диэри эбии 88 ыалы хаар-

бах дьиэттэн көһөрүөхтээхпит. 
Олох тупсар, иннин диэки салал-

лан иһэр, дьон настырыанньа-

лаах. Россия, өрөспүүбүлүкэбит 
Ил Дархана, Бырабыыталысты-

бата бары хайысхаларга үп кө-

рөн, хамсааһын таҕыста дии са-

ныыбын. Улуус дьаһалтата ону 
олоххо киллэрэргэ тэрийээччи 
быһыытынан сылдьар.

ЯСИА ситимиттэн 

«ДЬОН ДОХУОТТААХ 
БУОЛАРЫГАР УСУЛУОБУЙА 

ТЭРИЛЛИЭХТЭЭХ»

БЭІЭЇЭЭ...  
БЎГЎН...  

САРСЫН...
Улуус баЇылыгын 

мунньаіыттан 
бэлиэтээЇиннэр

 Чаіылхай талаан Чаіыліан 
тыыннааіа буоллар, Нам улуу-

Їун билиҥҥитин туЇунан төЇө 
эрэ хоЇуйар этэ. Бэйэтин кэми-

гэр суруйан хаалларбыт «Нам-

ҥа» хоЇооно бүгүҥҥү Эҥсиэли 
хочотун ойуулуурга дылы. Нам 
улууЇа сайдар, үүнэр.

Ааспыт нэдиэлэҕэ СР 
транспорга уонна суол хаһаа-

йыстыбатыгар министрэ С.В. 
Винокуров салайааччыла-

ах коллегия буолан ааста. 
Манна сүрүннээн Өргөлөөх 
– Хоҥор Биэ, 2 Хомустаах 
– Суотту суолларын оҥоруу 
боппуруостарын сытыытык 
туруордулар. Маны таһынан 
нэһилиэнньэлээх пууннар 
ортолорунан ааһар респуб-

ликатааҕы трассаны сырда-

тыыга, сатыы киһи суолу туо-

руур бэлиэлэри тупсарыыга, 
транспор айанын бытаардар 
«искусственная неровность» 
оҥорууга болҕомтолорун уур-

дулар.
*  *  *

2017 сылга Нам улууһу-

гар Советскай государствен-

най уонна партийнай деятель 
М.К. Аммосов төрөөбүтэ 120 
сылынан биллэриллэринэн 
сибээстээн, анал хамыыһы-

йа тэриллэн, араас өрүттээх 
былаан оҥоһуллубут. Бу бы-

лаан чэрчитинэн инникитин 
ыытыллыахтаах үлэлэри би-

лиһиннэрэр сыаллаах-сорук-

таах Нам улууһун баһылыга 
А.П. Атласов, хамыыһыйа 
салайааччыта, Нам улуу-

һун депутаттарын Сэбиэтин 
председателэ И.Р. Попов СР 
транспорга уонна суол ха-

һаайыстыбатын, СР үөрэҕин 
уонна наукатын, СР культу-

раҕа, духуобунай сайдыыга, 
СР информационнай техно-

логияларга уонна сибээс ми-

нистерстволарын кытта көр-

сүһүүгэ сылдьыбыттар.
*  *  *

Баһаарынай сулууспа 
иһитиннэрбитинэн, өрөбүл 
күннэргэ Ленскэй нэһилиэккэ 
Нэлэгэр учаастагар икки га-

раж умайбыт. Гаражтар бэйэ-
бэйэлэригэр чугас турбут-

тар, биир гарааһыгар турбут 
икки массыына уокка был-

дьаммыт. Тэрилтэ салайаач-

чылара уһун өрөбүллэргэ 
дьуһуурустуба тэрийэн бол-

ҕомтолоох, Саҥа дьыл быраа-

һынньыгар уокка сэрэхтээх 
буолалларын санатар.

*  *  *

Спорт салаатыгар, рес-

публикатааҕы чемпионнар 
баалларыгар Нам улууһут-

тан Иван Халдеев анал номи-

нацияҕа тиксибит. Саха рес-

публикатыгар бокса көрүҥэ 
сайдыытын 60 сылын чэрчи-

тинэн, Нам улууһун ветеран 
боксердарын бирииһигэр оҕо-

лорго турнир буолан ааспыт. 
Нэһилиэктэр икки ардыла-

рынааҕы комплекснай спар-

такиадаҕа волейбол күрэхтэ-

һиитэ буолара хаалбыт.
*  *  *

Социальнай харалта иһи-

нэн көрүллэр тиийинэн оло-

руу алын кээмэйигэр тиийбэт 
үптээх дьиэ кэргэҥҥэ биир 
кэмнээх социальнай көмөҕө 
317 сайабылыанньа киирби-

титтэн, 260 дьиэ кэргэн ыла-

ра бигэргэммит, ол эбэтэр 
уопсайа 684 оҕоҕо көмө оҥор-

буттар. 
Бэлиэтэннэ С. АРГУНОВ

«Босхо гектар» сири ылыы 
туЇунан УЇук Илин 119№-дээх 
федеральнай сокуон 2016 сыл 
алтынньы 1 күнүттэн Саха сирин 
сиригэр-уотугар бүтүннүүтүгэр, 
онтон 2017 сыл олунньу ыйыт-

тан Россия Федерациятын бары 
олохтоохторун хабар гына үлэ 
ыытыллар. 

Бу күннэргэ Модут нэЇилиэ-

гэр «Босхо гектар»сокуон олоххо 
киириитин, хаамыытын нэЇи-

лиэк сиргэ специалиЇа Алексей 
Петрович Аммосовтан ыйыта-

ластыбыт:
- Элбэх үлэ-хамнас ыыты-

лынна. Өрүү буоларын курдук 
барыта эриэ-дэхси буолбат, кы-

ра ыарахаттары көрсөбүт. Ол 
курдук нэһилиэк сорох олох-

тоохторо, төһө да өйдөтүү үлэ 
ыытыллыбытын үрдүнэн, кэлэн 
сирдэрин докумуонун чөкөлөөн 
оҥорторон испэт түгэннэрэ үгүс. 
Сир учаастактарын ыларга 
гражданнартан сайабылыанньа 
(уведомление) хомуйдубут. Ол 
эбэтэр дьон: «Мин сирим картаҕа 
көстүбэт, ол да буоллар, бас би-

лиим быраабын туоһулуур до-

кумуоннаахпын», - диэн сайа-

былыанньа кэлэн толорбуттара. 
Онон бу дьоннор сирдэрэ буола-

рынан, ол учаастакка Уһук Илин 
сокуонунан сир көрдөөн сайабы-

лыанньа түһэрбит гражданнарга 
аккаастааһын төрүөтүн курдук 
оҥордубут.

Сири ылыыга сайабылыан-

ньалары алтынньы 1 күнүт-

тэн хомуйбуппут. Модукка 16 
сайабылыанньа киирбититтэн, 
4-дэ бигэргэтилиннэ: 2-тэ биир-

диилээн дьонтон, 2-тэ - коллек-

тивнай. 2 сайабылыанньа дьон 
сиригэр түбэһэн, аккаастанна. 9 
сайабылыанньа атын боломуо-

чунай уорганнарга ыытылынна 
(ойуурга сыһыан департамены-

гар, атын нэһилиэктэргэ).
Дьон ордук биирдиилээн 

кэтэх хаһаайыстыба тэринэ-

эри, бултуур, балыктыы сир 
оҥостоору көрдүүллэр.

Биһиги нэһилиэкпит дьаһал-

татын тустаах специалистара 
күн ахсын босхо гектары ылыан 
баҕарааччылартан эбии сайа-

былыанньа киирбитин сайтка 
киирэн көрөбүт, кэтиибит уонна 
КУМИ-га биллэрэн иһэбит. Онон 
босхо гектар хаамыыта хонту-

руолланар.
«Босхо гектар» сири ылар 

хас биирдии гражданин хайаан 

даҕаны государственнай өҥө-

нү (услуганы) ааспыт буолуох-

таах, интернет Gosuslugi.ru диэн 
РФ государственнай өҥөтүн 
порталын булан регистраци-

яланыахтаах. Гос.услуга диэн 
уопсайынан «Босхо гектар» си-

ри ылыыга эрэ диэн буолбакка, 
сири ылыан баҕалаах дьоҥҥо 
барытыгар сыһыаннаах. Реги-

страцияны ааһыы 3 этааптаах, 
1-2-с этаабы киһи бэйэтэ ком-

пьютерыгар эбэтэр сотовай теле-

фонунан толоруон сөп, 3-с эта-

апка нэһилиэккэр эбэтэр улуус 
киинигэр кэлэн бигэргэттэрэҕин. 
Эбэтэр элбэх функциялаах 
кииҥҥэ (МФЦ) тиийэҥҥит эмиэ 
оҥорторуоххутун сөп. 

Хаалбыт күннэргэ сирдээх-

тэр сирдэрин кадастровай до-

кумуонун түргэнник оҥорторо, 
электроннай каартаҕа бэлиэтэтэ 
охсуохтарын наада.

И. ИВАНОВ

Тупсаҕай, сонун тутуулар-

даах, ыраас, көнө, күөҕүнэн 
чэлгийэр уулуссалардаах, 
«кураанаҕынан көрөн» турбат 
уһаайбалардаах бөһүөлэккэ оло-

рор олус да астык. Маннык кэрэ, 
мааны сиргэ олорор киһи олоҕу 
дьоһуннук оҥостунарга, айарга-
тутарга, үүнэргэ-сайдарга тар-

дыһыыта өрүү күүстээх, киэн 
туттуута үрдүк. Биллэн турар, 
олорор түөлбэни кэрэ көстүүлээх 
оҥоруу, оҥоһуллубуту үйэтин 
уһатар гына көрүү-истии, ха-

рыстааһын нэһилиэк хас биир-

дии олохтооҕуттан тутулук-

таах. Түмсүүлээх, бэйэ-бэйэҕэ 
ытыктабыллаахтык сыһыанна-

һар, үчүгэйи үтүктэр, үөдүтэр 
дьонноох-сэргэлээх, сырдыкка, 
кэрэҕэ тардыһар ыччаттардаах 
нэһилиэк элбэҕи ситиһэр, кыбы-

стыбат олоҕу оҥостор.
Кэнники кэмҥэ элбэх нэһи-

лиэнньэлээх Хамаҕаттабытыгар 
дьон санаата кэлэн, олохтоох 
дьаһалта тэрийэр бары тэрээ-

һиннэригэр көхтөөхтүк кыттал-

лара, сэргэхсийии тахсан эрэрэ 
харахха быраҕыллар буолан эрэ-

риттэн киһи үөрэр.
Ааспыт нэдиэлэҕэ Тупсаран 

оҥоруу сылын түмүктүүр тэ-

рээһин Хамаҕатта нэһилиэгэр 
буолла. Нэһилиэк баһылыга И.Н. 
Максимов бу хамсааһыҥҥа кыт-

тан нэһилиэк дьоно-сэргэтэ туох 
үлэлэри ыыппыттарын туһунан, 
экраҥҥа тыктаран көрдөрөр тэ-

рили туһанан, сиһилии кэпсэ-

этэ. Ол курдук, 4 мөл. 670 тыһ. 
солк. субсидияны туһанан спорт 
эргэ, хаарбах дьиэтин көтүрэн 
миэстэтин ыраастаабыттар, бө-

һүөлэк генеральнай былаанын 
саҥардыбыттар, быыһааһын 
бырайыагын докумуонун оҥор-

торбуттар, Т.Н. Охлопков — Сот-

той мемориальнай комплексын 
саҥардыбыттар, тимир араама-

лаах баннердары оҥорторбуттар, 
оҕо спортивнай площадкатын 
туттарбыттар.

Холбоһуктаах үбүлээһини-

нэн көрүллүбүт 2 мөл. 050 тыһ. 
солк. уу ситимин башнятын, 18 
км усталаах уу ситимин тур-

батын өрөмүөннээбиттэр, ыал-

ларга уу бэриллэр 104 кырааны 
туруорбуттар, күрүөлээбиттэр, 
МТЗ трактордарыгар при-

цеп, араас тэриллэри атыыла-

спыттар, Хамаҕатта стеллатын 
саҥардыбыттар.

Нэһилиэк олохтоох бюд-

жетын үбүнэн Киинэ сылынан 
уонна И.Е. Винокуров 120 сыл-

лаах үбүлүөйүнэн араас была-

ахтары оҥорторон ыйаабыттар, 
Д.Д. Новгородов аатынан «Кэ-

скил» балаҕаҥҥа өрөмүөн үлэ-

тин ыыппыттар, 250 м устала-

ах уулуссаны оҥорторбуттар, 
21 оҕолоох сайыҥҥы лааҕыр 
тэрийэн бөһүөлэк иһин-таһын 
ыраастаппыттар, «Киэҥ хонуу» 
квартал электрификацияла-

ныытын быһаарбыттар, ходу-

һаны бүөлүүр бүтэйи субуо-

тунньук тэрийэн туппуттар, 
өрөмүөннээбиттэр, 1000 сибэк-

кини үүннэрбиттэр, элбэх маһы 
олордубуттар, бөһүөлэги ыраа-

стаабыттар.
Спортивнай площадка бы-

райыагын оҥорууга конкурс 
тэрийбиттэр. Онно 11 киһи бы-

райыак оҥорбут. «2016 с. — бө-

һүөлэк бастыҥ олбуора» диэн 
конкурс биллэриллибитигэр 31 
киһи кыттыыны ылбыт. 

Тупсарыы сылын түмүктүүр 
тэрээһини «Түһүлгэ» сынньа-

лаҥ киинин художественнай 
салайааччыта Т.М. Гаврильева 
өрө көтөҕүллүүлээхтик салайан 
ыытта. Олохтоох музыкальнай 
оскуолаҕа дьарыктанар оҕолор 

сэргэх үҥкүүлэринэн, ырыала-

рынан бу тэрээһини киэргэт-

тилэр.
Бу бэртээхэй тэрээһиҥҥэ 

улууспут баһылыга Александр 
Атласов, Хамаҕатта нэһилиэгэр 
кураторынан ананан үлэлээбит 
СР сыанаҕа политикатын госу-

дарственнай комитетын пред-

седателэ Антонина Винокурова, 
улуус баһылыгын тутууга солбу-

йааччыта Степан Матвеев, ТХУ 
начальнигын солбуйааччыта П.П. 
Окоемов уо.д.а. кыттыыны ыллы-

лар, түмсүүнү, үгүс ситиһиилэри 
баҕаран, махтанан туран эҕэрдэ, 
махтал суруктары туттардылар.

Нэһилиэк баһылыга Иван 
Максимов араас тутууну туп-

путтарга, ыраастааһын үлэлэри 
ыытыыга көхтөөхтүк кытты-

быттарга, нэһилиэк обществен-

най түмсүүлэрин, тэрилтэлэрин 
салайааччыларыгар махтал су-

руктары, сэмэй бэлэхтэри тут-

тартаата. Нэһилиэк баһылыгын 
солбуйааччы Касьян Олесов «Нэ-

һилиэк тупсаҕай тиэргэнэ-2016» 
көрүү-күрэххэ ким хайдах кыт-

тыбытын туһунан иһитиннэр-

дэ уонна бастыҥ тиэргэннээх-

тэргэ, көхтөөх кыттааччыларга 
дипломнары, сертификаттары, 
сувенирдары туттартаата.

Номинацияларга бастыҥна-

рынан ааттаннылар: «Бастыҥ 
кэрэ сибэккилээх тиэргэн» — 
А.Г. Местникова; «Дэлэй оҕуруот 
астаах б.т.» — Е.М. Нохсорова, 
«Бастыҥ садтаах б.т.» — О.Д. Нов-

городова; «Бастыҥ күөх тиэргэн» 
— Т.И. Семенова; «Бастыҥ ки-

эргэтиилээх т.» — М.В. Канаева; 
«Хороҕор муостааҕы тутар б.т.» 
— Татьяна, Семен Гаврильев-

тар; «Көдьүүстээхтик салайынар 
б.т.» — Мария, Прокопий Сив-

цевтэр; «Бастыҥ оҥоһуулаах, 
толору хааччыллыылаах б.т.» — 
Саргылаана, Олег Дмитриевтэр. 
Кыайыылаахтар 5-тии тыһ. солк. 
сертификаттары туттулар. 

Номинацияҕа тиксибэтэх 13 
ыал 1-дии тыһ. солк. суумалаах 
биһирэбил бириэмийэҕэ тиги-

стилэр.
Хамаҕатталар үүнэр сылтан 

сүөһү, сылгы ахсаанын элбэтэр, 
дьон дьарыктаах буолуутугар, 
үлэтэ суох ахсаанын лаппа сар-

быйыыга ылсан үлэлиир былаан-

наахтар. Ол курдук, быйыл «Сэр-

гэ» б/х (сал. В. Герасимов) толору 
механизациялаах 100 төбө ынах 
сүөһү турар хотонун тутан бүтэ-

рэн эрэр. Электрическэй уотун, 
гааһын ситимэ тардыллыбыт. 
Кэлэр сылга Никольскай нэһи-

лиэгин кытта кыттыһан «Агро-

кластер» тутуутун ыытар, гран-

нарга киирсэр санаалаахтар.
И. ИВАНОВ

«Босхо гектар»

ТҮӨРТ САЙАБЫЛЫАННЬА 
БИГЭРГЭННЭ

Бэйэни салайыныы — 
инники дьылҕабыт

ЎЛЭ КЎЎҺЭ — ТЎМСЎЎГЭ

1990 сыл кулун тутар ый 14 кү-

нүгэр Нам оройуонун оччотооҕу са-

лайааччылара Ларионов Е.М., Алек-

сеев Д.Ф., Петров Н.Н., Кривошапкин 
И.З. уо.д.а. буолан, оройуоннааҕы 
«Ленин суола» хаһыакка Дьокуускай 
куоракка олорор Аргунов Алексей 
Иванович эмискэ ыалдьан өлбүтүн 
ыар кутурҕаннарын биллэрэн су-

руйбуттара.
Алексей Иванович Аргунов 1913 

сыллаахха ахсынньы ый 21 күнүгэр 
Таастаах нэһилиэгэр Казанов Иван 
Николаевич дьиэ кэргэнигэр төрөө-

бүт. Ийэтэ Маймаҕа кыыһа буолан, 
убайыгар Аргунов Василий Дмитри-

евичка ииттэрэ биэрбит.
Партийнай учуотунай карточкаҕа 

суруллубутунан, Нам селотугар үөрэнэн, 7 кылааһы бүтэрэн, 
Маймаҕа нэһилиэгэр ликбез учууталынан, нэһилиэк сэбиэтин 
секретарынан үлэтин саҕалыыр. 1931 с. «Коммуна Сэмэнэ» диэн 
колхоһу тэрийсэн, председатель солбуйааччыта буолар. Үс ый-

даах юридическэй курска үөрэнэн, 1933 с. Нам оройуонун На-

роднай судьуйатынан үлэлиир. 1937-38 сс. Ленинград куоракка 
икки сыллаах курска үөрэнэн, Райфо (районный финансовый 
отдел) сэбиэдиссэйинэн 4 сыл үлэлиир. 4 сыл кыайыылаахтык 
үлэлээн Республика көһө сылдьар Кыһыл Знамятын ылар. Онон 
олох эдэр сааһыгар эппиэтинэстээх үлэ үөһүгэр үктэммитэ бил-

лэр. Аны 28 сааһын саҥа туолбут уол Нам оройуонун Райсоветын 
председателинэн талыллан үрдүкү үлэ чыпчаалыгар үктэнэр.

Оройуоммут сэрии саамай ыар кэмигэр түбэһэн, элбэх уусту-

гу көрсөр. Ол да буоллар «Кыайыы иһин» лозуннаах үлэ тэтимин 
күүһүрдэн, хаалбыт оҕо-дьахтар көмөтүнэн ССРС көһөрүллэ 
сылдьар Кыһыл Знамятын ылары ситиспитэ. 1945 с. Алексей 
Иванович «Отечественная война II степени» диэн уордьанынан 
наҕараадаламмыта.

1945-48 сс. Булуҥ Райсоветын председателинэн обком бюро-

тун уурааҕынан үлэлиир. (Бу кэмҥэ И.Е. Винокуров Совмин пред-

седателэ этэ. Сэрэйдэххэ, кини урут үлэлии сылдьыбыт оройуо-

нугар ыыппыт буолуохтаах. Кэнники Обком I секретара буолан 
баран, үчүгэй характеристиканы биэрэн, төттөрү төрөөбүт На-

мыгар көһөрөр). Манна, бастаан, 1948-50 сс. Райсовет председа-

телинэн, онтон уобаластааҕы партийнай оскуоланы бүтэрээтин 
кытта (И.Е. Винокуров үөрэттэрэ ыытар) Обком I секретара С.З. 
Борисов рекомендациятынан «политически подготовлен, пар-

тийно выдержан...» диэн үчүгэй баҕайы рекомендациятынан, 
Нам оройуонун партийнай комитетын I секретарынан үлэлиир. 
Архыып докумуоннара көрдөрөрүнэн, Намҥа үлэлиир кэмэ олус 
уустук, ыарахан балаһыанньатын Алексей Иванович салайар та-

лааннаах салайааччы буолан республикаҕа инники күөҥҥэ та-

һаарар. 1958-61 сс. Ленскэй оройуонун I секретарынан таһаарыы-

лаахтык үлэлээбитэ партийнай конференция отчуота көрдөрөр.
Этэргэ диэри былаас уларыйар. Аны саҥа Обком I секре-

тара Чиряев Г.И. Алексей Ивановиһы дьоҕурдаах салайааччы 
быһыытынан билинэн, 1961 с. саҥа тэриллибит «Якутрыбвод» 
управление начальнигынан аныыр. Манна даҕатан эттэххэ, 1962 
с. бүтүн Союзтааҕы айылҕаны харыстыыр общество (ВООП) тэ-

риллибитигэр, республикаттан сэбиэт бастакы председателинэн 
талыллар. Онон Алексей Иванович, биһиги уолбут, төрөөбүт дой-

дубут кэрэ айылҕатын, баайын-дуолун харыстааччы  киһи буо-

лан бастакы олугу оҥорон, билигин министерство охраны при-

роды үлэлиир. Бу эйгэҕэ Алексей Иванович пенсияҕа тахсыар 
диэри үлэлиир.

Алексей Иванович САССР Верховнай Сэбиэтигэр депутаты-

нан үс төгүл быыбардаммыт, үс төгүл Обком пленумун чилиэни-

нэн талылла сылдьыбыт. Ону таһынан 3 оройуоҥҥа салайааччы, 
Россия таһымнаах балык промышленноһын өр кэмҥэ салайбыт 
киһи буолар.

Итинник үрдүкү дуоһунаска үлэлээн республикабыт авто-

номията бөҕөргүүрүгэр, кини сайдыытыгар киллэрбит кылаата 
улахан. Биһиги нэһилиэкпит уола государственнай общественно-
политическай деятель буолан, Илья Егорович Винокуров иитэн 
таһаарбыт уола, убайын кэриэтэ киһи туйаҕын хатаран Алексей 
Иванович аата И.Е. Винокуров кэнниттэн ааттаныах тустаах. 

Саха Национальнай Архыыбыгар харалга сытар докумуон-

нарга сиэттэрэн, биир дойдулаахпыт И.П. Пестряков Аргунов 
А.И. туһунан суруйбутугар олоҕуран, бу матырыйаал бэчээккэ 
бэрилиннэ.

2018 сыл ахсынньы ыйга Аргунов А.И. төрөөбүтэ 105 сылын 
бэлиэтииринэн ааҕабын.

 ФЕДОТОВ Евгений Станиславович,
Таастаах нэһилиэгин баһылыга

 ААТЫН ЎЙЭТИТЭН
Киэн туттар дьоммут - биир дойдулаахтарбыт

УВАЖАЕМЫЕ ЖИТЕЛИ И 
ГОСТИ НАМСКОГО УЛУСА!

® В преддверии Нового года 
Намский филиал ГАУ «Якутлес-

ресурс» предлагает новогодние 
елки с доставкой на дом.

В наличии ели с шишками и 
пушистые сосны.

Высота деревьев от 1 до 4 
метров.

Цена от 150 до 1999 рублей.
Прием заявок по номерам: 
42-3-55, 89679104847.
Наш адрес: с. Намцы, ул. Чер-

нышевского, д. 64, контора лес-

ничества.
P.S. Развозка осуществляется 

в выходные дни и предпразднич-

ную неделю с 24 по 30 декабря.
Записывайтесь на доставку 

заранее.

 Үөдэй нэһилиэгэ элбэх оҕо-

лоох дьиэ кэргэннэринэн, Герой 
ийэлэринэн киэн туттар. Биһи-

ги нэһилиэкпитигэр күн бүгүн 
элбэх оҕолоох, көхтөөх ыаллар 
оҕолорун ситиһиилэринэн үлэ, 
үөрүү аргыстаах айа-тута оло-

роллоруттан киһи сүргэтэ кө-

төҕүллэр. 
 Биир маннык ыалынан аҕыс 

оҕолоох Нюргуяна Алексеев-

на, Иннокентий Михайлович 
Ивановтар буолаллар. Нюр-

гуяна уонна Иннокентий 2003 
сыллаахха Үөдэй нэһилиэгэр 
көрсөн ыал буолан, дьиэ-уот 
тэринэн тыа ыалын сиэринэн 
олороллор. Иннокентий Михай-

лович Үөһээ Бүлүү Мэйик нэ-

һилиэгин, Нюргуяна Алексеевна 
Нам улууһун Түбэ нэһилиэгит-

тэн төрүттээхтэр-уустаахтар, 
халыҥ аймах удьуордара. Инно-

кентий кыра оҕо сааһыттан спор-

ду, ырыаны-тойугу, чөл олоҕу 
өрө тутан улааппыт киһи буолар. 
Нам улууһун Үөдэй нэһилиэ-

гэр олоҕун аргыһын, күндү кэрэ 
аҥарын көрсөр дьолго тиксэн, 
8 оҕо амарах аҕата буоларынан 
киэн туттар. Иннокентий Михай-

лович билигин культурнай-спор-

тивнай комплекс директорынан, 
аҕа сүбэтин председателинэн, нэ-

һилиэккэ уопсастыбаннай КДН, 
ДНД, баҕа өттүнэн баһаарынай 
дружина чилиэнинэн ситиһии-

лээхтик үлэлиир. Нюргуяна 
Алексеевна - улахан дьиэ ха-

һаайката, З.П. Саввин аатынан 
орто оскуола төрөппүт комите-

тын председателэ. Ийэ киһи бы-

һыытынан иистэнэр, дьиэ кэр-

гэнигэр сахалыы таҥастарын 
бэйэтэ тигэн оһуор-мандар тү-

һэрэр. Кини - фельдшер идэлэ-

эх. Идэтинэн Нам улууһун Түбэ, 
Үөдэй, Үөһээ Бүлүү улууһун 
Мэйик нэһилиэктэрин участко-

вай балыыһаларыгар үлэлээби-

тэ. Нюргуяна Алексеевна 2016 
сылга Саха республикатын «Күн 
күбэй ийэ» бэлиэнэн наҕараада-

ламмыта дьиэ кэргэнигэр дьоһун 

бэлэх буолбута. Кинилэр иккиэн 
сүрдээх кыһамньылаах ийэ, аҕа 
буолаллар. Күннээҕи дьиэтээ-

ҕи үлэттэн сылайбакка, оскуо-

ла, оҕо саадын тэрийэр, салайар 
үлэтигэр барытыгар сүүрэллэр-
көтөллөр, айымньылаахтык үлэ-

лииллэр. 
Иллэҥ кэмнэригэр дьиэ кэр-

гэнинэн айылҕаҕа сылдьан ба-

лыктыылларын, сир астыылла-

рын ордороллор. Саха омук сиэ-

ринэн булка-аска, сиэри-туому 
тутуһарга оҕолорун үөрэтэллэр, 
иитэллэр. Спорт, кэрэ эйгэтигэр 
утумнаахтык дьарыктыыллар. 
Маны таһынан айылҕа кэрэ көс-

түүтүн хаартыскаҕа түһэрэргэ 
оҕолорун уһуйаллар. Сайынын 
улахан дьиэ кэргэн быһыыты-

нан оҕуруот олордон, сир аһын 
астаан кыһыҥҥыга хаһааналлар. 
Кинилэр дьиэ кэргэнинэн нэһи-

лиэккэ, улууска ыытыллар тэ-

рээһиннэргэ көхтөөхтүк кыттал-

лар. Нюргуяна Алексеевна, Ин-

нокентий Михайлович нэһилиэк 
тэрээһиннэрин бастыҥ көмөлө-

һөөччүлэринэн, салайааччыла-

рынан буолаллар. Быйыл саас 
түөлбэлэринэн Ивановтар дьиэ 
кэргэн бастакы бырайыактары-

нан «Кусчут күрэҕэ» диэн күрэх 
олус тэрээһиннээхтик ааспыта. 
Оскуолаҕа ыытыллар научнай-
практическай ааҕыыларга, кү-

рэхтэргэ дьиэ кэргэнинэн сити-

һиилээхтик кытталлар. Оскуо-

ла иһинэн ыытыллар «Удьуор 
утума» научнай-практическай 
конференцияҕа «Күөх зона» бы-

райыагынан кыттаннар үгүс си-

тиһиилэннилэр. Ол курдук, бу 
конференцияҕа кыттан кынат 
үүннэрэннэр, бырайыактарын 
тупсаран, улууска ыытыллыбыт 
«Тыа ыала» фестивальга кыттан 
бастакы миэстэни ылбыттара. Ол 
түмүгүнэн, сайын Кыһыл Дэриэ-

бинэҕэ ыытыллыбыт республи-

катааҕы «Тыа ыала» фестиваль 
кыайыылаахтарынан буолбут-

тара. Бу фестивальга 9 улуустан 
бастыҥтан бастыҥ ыаллар араас 
хайысхалаах бырайыактарынан 

ситиһиилээхтик кыттыбытта-

ра. Түмүккэ Бүтүн Россиятааҕы 
«Сельская семья» фестивальга 
ситиһиилээхтик кытыннылар. 

Быйыл Ивановтар дьиэ 
кэргэн биригээдэтин үлэлэтэн 
саҕалаатылар. Кинилэр - Саха 
республикатын Правительство-

тын «Олорор дьиэбитин тупсара-

быт» грант хаһаайыттара. Маны 
таһынан үгүс республика, улуус, 
нэһилиэк таһымнаах махтал су-

руктар, бочуотунай грамоталар 
кинилэр түбүктээх сыраларын 
туоһулууллар.

Ахсынньы 9, 10, 11 күннэри-

гэр Дьокуускай куоракка ыччат 
уонна дьиэ кэргэн министерство-

тын тэрийиитинэн «Семья – опо-

ра государства» диэн девизтээх 
тэрээһиҥҥэ кыттан кэллилэр. 
Бу тэрээһиҥҥэ быйыл 2016 сыл-

га республикаҕа дьиэ кэргэттэр 
икки ардыларыгар ыытыллы-

быт күрэхтэр кыайыылаахтара, 
уон дьиэ кэргэн кыттыыны ыл-

лылар. Ол курдук, Амма, Бүлүү, 
Мэҥэ-Хаҥалас, Мирнэй, Нам, 
Таатта, Томпо улуустарыттан, 
Дьокуускай куораттан «Кочевая 
семья», «Молодая семья», «Сель-

ская семья», «Городская семья», 
«Ответственное родительство», 
«Мама, папа и я - спортивная 

семья» күрэхтэр кыайыылаах-

тара кэлбиттэр. Ол иһигэр, би-

һиги улууспутуттан - Иванов-

тар дьиэ кэргэн. Бастакы күн-

нэригэр тыа хаһаайыстыбатын 
министерствотыгар көрсүһүү 
буолла. Министерство үлэтин-
хамнаһын, программаларын, 
оҥорон таһаарар бородууксуй-

аларын кытта билистилэр. Бу 
күн күндү бэлэх быһыытынан 
фотосессияҕа дьиэ кэргэнинэн 
сырыттылар. Иккис күннэригэр 
А.Е. Кулаковскай аатынан нору-

оттар доҕордоһууларын дьиэ-

тигэр дьиэ кэргэн айар үлэтин 
быыстапкатын туруордулар. Бу 
быыстапка дьиэ кэргэннэрин ту-

һунан толору көрдөрдө. Балык 
астан сэттэ уон араас бүлүүдэ, 
онтон да атын оҥоһуктара бас-

тыҥ көстүүлэринэн буоллулар. 
Бу күн Ил Дархан Е.А. Бори-

сов хас биирдии дьиэ кэргэҥҥэ 
күүс-көмө буолан, сыаналаах 
сертификаттары туттарда. Ыч-

чат уонна дьиэ кэргэн политика-

тын министерствота саха иһитин 
бэлэх уунна. Үһүс күннэригэр 
культурнай программаҕа дьиэ 
кэргэнинэн Е. Ярославскай ааты-

нан государственнай кыраайы 
үөрэтэр музейга сылдьан олус 
сөҕөн-махтайан кэллилэр. Оҕо-

лор интэриэстэрэ үрдээтэ, били-

илэрин хаҥаттылар. 
Бу тэрээһиҥҥэ Ивановтар 

дьиэ кэргэҥҥэ үгүс тэрилтэ 
күүс-көмө буолла. Ол курдук, 
бастатан туран, «Күөх зона» бы-

райыакка көмөлөспүт, кырачаан 
Инесса Иванова учуутала О.А. 
Соловьева, З.П. Саввин аатынан 
Үөдэй орто оскуолатын дирек-

тора А.И. Барашков, иитэр үлэ-

ҕэ директоры солбуйааччы В.А. 
Матвеева, нэһилиэк баһылыга 
С.В. Ядреев, социальнай педагог, 
дьахтар сэбиэтин председателэ 
З.Д. Владимирова, Ивановтар 
эйэҕэс эбэлэрэ, Түбэ нэһилиэгин 
тумус туттар Ытык киһитэ Ма-

рита Афанасьевна Сивцева, чу-

гас аймахтара, дьүөгэлэрэ, «Сар-

даҥа» үҥкүү коллективын сала-

йааччыта Е.Д. Николаева, Нам-

нааҕы педагогическай колледж 
муода театрын салайааччыта 
З.Д. Понохова. Маны таһынан 
«Нам улууһа» муниципальнай 
тэриллии ыччат уонна дьиэ кэр-

гэн политикатын управлениетын 
начальнига Татьяна Николаевна 
Степанова фестивальга кытын-

наран сүбэ-ама буолан, сүдү кө-

мөнү оҥордо. 
Ивановтар дьиэ кэргэн бэйэ-

лэрин санааларынан түмүк тылы 
тиэрдэбит: «Оҕону иитии дьиэ 
кэргэнтэн саҕаланар. Оҕо олох-

хо эрэллээх, бэлэм буола улаа-

тарыгар төрөппүт оруола сүдү. 
Бэйэ холобурунан оҕону иитии 
хаһан баҕар олус үрдүк таһымҥа 
турар. Оҕо – дьиэ кэргэн сиэрки-

лэтэ буолар». 
Уопсайынан эттэххэ, билиҥ-

ҥи кэмҥэ төрөппүт оҕолоругар 
таптала истиҥ, иһирэх, дьоҥҥо-
сэргэҕэ сыһыана эйэҕэс буолла-

ҕына, дьиэ тас көрүҥэ, ис бараа-

на тупсаҕай буолара бу ыал бэ-

лиэтэ, сиэркилэтэ буолар. Онон 
хас биирдии дьиэ кэргэн анал 
бэлиэлээх, харысхаллаах, бигэ 
тирэхтээх, дьоллоох дьиэ кэргэн 
буоларыгар кистэлэҥ күүстээх 
буоларыгар баҕарыам этэ. 

Е.А. ЭВЕРСТОВА, Үөдэй 

Куорат таһынааҕы улахан дэриэбинэ, кэлиилэ-

эх-барыылаах асфальт айан суолун кытыытыгар 
турар автобус күүтэр хаххатын таһыгар хас да ки-

һи хаамса сырыттылар. Кыра Наташа дьонунаан, 
ийэлээх аҕатынаан эмиэ айаннаары, куоракка ки-

ирээри тэһийбэтэхтии суол кытыытынан төттөрү-
таары хаамсаллар. Асфальт трасса устунан араас 
техника тиһигин быспакка төттөрү-таары араас-

таан тыаһаан-ууһаан кэлэллэр-бараллар.
Кыра Наташа Намҥа төрөөбүтэ. Онно кини 

билэр дьонноро, оҕолоро, аймахтара олороллор. 
Онтон бу бөһүөлэккэ кини ийэтин аймахтара оло-

рор сирдэрэ. Намҥа төрөөбүт буолан, намнары 
сүрдээҕин аймаҕыргыыр, мин Нам кырасаабысса-

тынабын дэнэр. Кини эмискэ хаһыытыы түспүтэ:
— Оо, кутурук быһааччылар автобустара бар-

да, — диэн ыманыйа атаара көрөн хаалбыта. Чу-

гас турар эмээхсин ону истэн, кыыска туһаайан 
аймана түспүтэ:

— Бачча куччаан баран, бу кыыс бэлэһин. 
Тоҕо ити дьону үөҕэр буолаҕын? Ким эйигин 
үөрэппитэй?

— Ону баара мин Наммын ээ, — диэн кыра На-

таша чаҕаара түспүтэ.
— Наммын даа? — эмээхсин өһүргэммитэ буо-

лан, мөҕөрдүү тымтан иһэн соҕотохто уларыйан, 
тохтоон хаалбыта. Кини сирэйэ-хараҕа сырдаан, 
күлэн-үөрэн кэлэн, кыра кыыһы кууһа тутан өрө 
көтөҕөн ылан сыллаан ылбыта.

— Сыллыыр, мин эмиэ Наммын ээ. Дойдулаах 
буоламмын дойдум аатын-суолун көмүскэһиэх бу-

олбутум, бэйэм оҕом турар эбит. Дойдулаах буолан 
дойдутун автобуһун бачча элбэх автобустартан, 
хата, арааран син билэр ээ. Бу оҕом маладьыаһын. 
Сыллыыр, намнары кутурук быһааччылар диэн 
ааттыылларыттан намнар соччо өһүргэммэттэр. 
Былыр, Бычыр уоруйах саҕаттан, баҕар, ол да 
инниттэн сүгэһэрдээбит ааттара буолуо. Онон би-

һиэхэ, намнарга, таптал аат дуу, хос аат дуу кэ-

риэтэ бииргэ арахсыбакка айаннаһа сылдьар аат 
буолбута ыраатта. Ол эрээри мээнэ атын дьон ис-

тэригэр хаһыытаабат буол, - диэн эмээхсин кыра 
кыыһы үөрэтэн такайбыта буолбута.

Дойду. Дойдум барахсан эмиэ дьонун курдук 
хос ааттаах, ким да диэн аат-суол быспыттарын 
иһин, ыраах, сир уһугар даҕаны тэлэһийэ сүүрдэ 
сырыттаргын, кини аата-суола өссө кэрэтийэн 
иһиллэр буоллаҕа. Дойду ааттаах, суол сурахтаах 
диэн, арааһа, кырдьаҕастар маны эттэхтэрэ. Ол 
аата төрөөбүт дойдубут мээнэ боростуой дойду 
буолбатах эбит.

УСХААН

Ахсынньы 10 – 11 күннэригэр Лен-

скэй нэЇилиэк КСК – гар Хапсаіай фе-

дерациятын Кубогар 20-с үбүлүөйүнэй 
күрэхтэЇиитэ үрдүк тэрээЇиннээхтик 
буолан ааста.

Күрэхтэһиигэ республика улууста-

рыттан ааспыт сыл түмүгүнэн уон иһи-

гэр киирбит бастыҥ хамаандалар, 170 
спортсмен кэлэн сымса хамсаныылаах, 
кылбар бырахсыылаах тустууну көр-

дөрдүлэр. Маны таһынан судъуйалар, 
тренердэр, хамаанда бэрэстэбиитэллэ-

рэ, ыҥырыылаах ыалдьыттар - барыта 
212 киһи кыттыыны ылла.

Икки күн устата эрийсиилээх, 
күүтүллүбэтэх өттүттэн тыҥааһын-

наах хабыр хапсыһыылар буоллу-

лар. Былырыын Чурапчыга буолбут 
Кубокка Чурапчы бастакы миэстэ-

ни былдьаһа Үөһээ Бүлүүлэри кытта 
тахсыбыт буоллаҕына, быйыл уопсай 
түмүккэ хамаанданан 7-с миэстэ буол-

ла. Хамаанданан көрсүһүүгэ Таатта 
Намҥа 12 : 5 ахсаанынан хотторбута. 
Верхоянскайдар былырыын эмиэ үчү-

гэй түмүгү ситиспит буоллахтарына, 
быйыл кэлэн 10-с бүтэһик миэстэ бу-

олбуттара киһини дьиксиннэрдэ. Бый-

ылгы үбүлүөйүнэй күрэхтэһиигэ 3-c 
миэстэни былдьаһар дирбиэн-дарбаан 
киирсиигэ Дьокуускай куорат уонна 
Таатта хамаандалара таҕыстылар. 17 
хабар хапсыһыы кэнниттэн Дьокуускай 
Таатталары уолаттарга 4:2, бэтэрээн-

нэргэ 4:1, эр дьоҥҥо 3:3 хотто. Түмүккэ 
Дьокуускай 11:6 ахсаанынан кыайан, 
Хапсаҕай федерациятын Кубогын 20-
с үбүлүөйүнэй күрэхтэһиитин бору-

онса призера буолла. Ол кэннэ саамай 
долгутуулаах, ыһыылаах-хаһыылаах 
бастакы миэстэни былдьаһыыга, бы-

лырыыҥҥы Чурапчыга ыытыллыбыт 

Хапсаҕай Кубогын боруонса мэтээлин 
хаһаайыттара, Нам улууһун хамаанда-

та, хас да төгүллээх чемпионнара, Үөһээ 
Бүлүү хамаандата, таҕыстылар. Баста-

кыттан ыһыылаах-хаһыылаах хабыр 
хапсыһыылар саҕаламмыттара. Саха 
ньургун уола Ньургун Сэмэнэп Үөһээ 
Бүлүү бүдүрүйбэт бөтөһүн киирсии 
бүтэрэ бүтэһик мүнүүтэтигэр хапсаҕай 
кылбар албаһынан кыайары ситистэ. 
Хайдах эрэ Намнарга кыайыы сырдык 
сардаҥата тыгыахча буолан иһэн, түөрт 
уолбут субуруччу хотторон, бүтэһигэр 
Алексей Тимофеев күүстээх утарсаач-

чытын кыайан, оҕолорго ахсаан 2:4, бэ-

тэрээннэргэ 2:3, эр дьоҥҥо 3:3, уопсай 
түмүккэ 7:10 ахсаанынан Үөһэ Бүлүү 
кыайан, хапсаҕай федерациятын 20-с 
үбүлүөйдээх кубогын дойдутугар илдьэ 
барда. Нам хамаандата иккис буолары 
ситистэ. Сылтан-сыл эбиллэн, кыайыы 
үрдүкү чыпчаалыгар тахсан иһэбит. 
Эһиил бастыахпыт диэн эрэл санаа-

лаах хааллыбыт. Нам хамаандатыттан 
бу улахан эппиэтинэстээх күрэхтэһиигэ 
кыайтарыы хомолтото диэни билбэккэ 
туораатылар: оҕолорго кыра ыйааһыҥ-

ҥа тустубут дьиҥнээх байыас Ньургун 
Семенов, эр дьоҥҥо Игорь Софронеев, 
Вадим Семенов, бэтэрээннэргэ Нико-

лай Парников, Александр Румин бары 
утарылаһааччыларын барыларын ыра-

астык кыайдылар. Эр дьоҥҥо күрэхтэ-

һии аһыллыытынан буоллулар: Ренат 
Потапов, Тааттаттан с/м Игнат Андро-

сов, Үөһээ Бүлүүттэн с/м Рустам Про-

копьев илиилээх-атахтаах оҥортообото, 
иккиэннэрин көхсүлэринэн көбүөрү 
буллартаата. Миэстэлэспит хамаанда-

ларга мэтээллэр, грамоталар, кубок-

тар туттарылыннылар. Бастакы миэс-

тэҕэ 100000 тыһ., иккискэ 70000 тыһ., 
үһүскэ 50000 тыһ. харчы, ону кытта 
үбүлүөйүнэй чорооннорунан наҕараа-

даланнылар. Күрэхтэһии кылаабынай 
судьуйатынан республика категорияла-

ах Н.З. Чукров, күрэхтэһии кылаабынай 
секретарынан 1 категориялаах судьуйа 
В.С. Копырин ананан үлэлээтилэр.

Б и и р  у м н у л л у б а т  т ү г э н и н э н 
аһыллыы бириэмэтигэр Хапсаҕай фе-

дерациятын президенигэр, биһиги 
биир дойдулаахпыт Ил Түмэн депута-

тыгар Н.И. Румянцевка, икки тустуу 
маастарыгар, аан дойду кумахха ту-

стуутун чемпионугар, СР «Сыл бастыҥ 
хапсаҕайдьыта» анал аат хаһаайыныгар 
В.Э. Семеновка Нам улууһун баһылы-

га А.П. Атласов «За вклад в социально 
– экономическом развитии Намского 
улуса» бэлиэни туттарда. СР спорка 
миниистирин бастакы солбуйааччыта 
С.С. Чердонов тустуу 60 сыллаах үбү-

лүөйүнэн сибээстээн, П. Юмшанов ааты-

нан тустуу оскуолатын ст. тренеригэр 
К.С. Павловка, хапсаҕай федерациятын 
толорооччу дириэктэригэр, норуоттар 
икки ардыларынааҕы кылаастаах ту-

стуу судьуйатыгар А.Е. Мостаховка, 
республикаҕа киэҥник биллэр спорт 
комментаторыгар А.В. Васильевка «За 
вклад в развитии вольной борьбы РС 
(Я)» бэлиэни туттарда.

Күрэхтэһиигэ нэһилиэк баһылыкта-

ра, оскуола дириэктэрдэрэ, тэрилтэ са-

лайааччылара спонсордаатылар.
И.УВАРОВСКАЙ-КҮРҮЛГЭН

ДОЙДУМ БАРАХСАН

ЭРЭЛ САНАА

Дьиэ кэргэн – 
олох оҥкула «ТЫА ЫАЛА» ФЕСТИВАЛЬ БАСТЫҤНАРА

Өтөх төҥүргэстээх Спорт — дьулуур, спорт — тулуур

 «Эҥсиэли» хаһыат
 РИС талылынна, таҥылынна

уонна бэчээттиир сыаҕар бэчээттэннэ.
Аадырыһа: Нам сэл. Заложная уул. N4
Формата А3. Кээмэйэ 1,0 бэчээт. лиис

Көҥүл сыананан атыыланар
Индексэ — Р0005. Тираһа — 1302

Бэчээккэ илии баттаныытын графига —
 12:00 ч. 19.12.2016 с.

Бэчээккэ илии баттанна —11:20 ч. 19.12.2016 с.

Ытыктыыр саҥаспыт, Чурапчы көһүүтүн кыт-

тыылааҕа, үлэ, эргиэн ветерана, элбэх оҕолоох 
ийэ, эбэ, хос эбэ

ЭВЕРСТОВА
Варвара Дмитриевна

уһун, ыарахан ыарыыттан өлбүтүнэн кини оҕо-

лоругар, сиэннэригэр, хос сиэннэригэр дириҥ 
кутурҕаммытын тиэрдэбит.

Намтан, Аппааныттан, Граф Биэрэгиттэн 
Эверстовтар, Матвеевтар

Выражаем глубокое соболезнование одно-

класснику Эверстову Ивану Ивановичу, всем его 
родным и близким по поводу кончины горячо лю-

бимой мамы
ЭВЕРСТОВОЙ

Варвары Дмитриевны,
ветерана тыла и труда, отличника советской коо-

перативной торговли.
Одноклассники 10 «в» класса, 

НСШ, 1976 г. выпуска

Күндүтүк саныыр, таптыыр кэргэммин, амарах аҕабытын, эйэҕэс 
эһэбитин АВКСЕНТИЙ НИКОЛАЕВИЧ СОЛОВЬЕВУ үбүлүөйдээх 
төрөөбүт күнүнэн истиҥник эҕэрдэлиибит!

Баҕарабыт кытаанах доруобуйаны, ситиһиилэри, баҕа санаала-

рыҥ туолалларыгар, уһун-уһун дьоллоох-соргулаах олоҕу. Куруу-

тун аттыбытыгар сылдьан дурда-хахха, өйөбүл буоларгар, күүскэ 
да күүскэ таптыыбыт!

Кэргэниҥ, оҕолоруҥ, сиэннэриҥ, күтүөтүҥ

Нам улууһун 1 Хомустааҕар олорор маанылаах кыра күтүөппүтүн 
СОЛОВЬЕВ АВКСЕНТИЙ НИКОЛАЕВИҺЫ 50 сааскын туолбут 
үбүлүөйдээх күҥҥүнэн эҕэрдэбитин ыытабыт!

Бары кэрэни, үчүгэйи, доруобуйаны, оҕолоруҥ ситиһиилэринэн, 
сиэннэриҥ минньигэс мичээрдэринэн угуттанан уһуннук дьоллоох-

тук, дьоһуннаахтык олороргор баҕарабыт.
Эҕэрдэни кытта Мэҥэ Хаҥаластан бары Захаровтар, 

Охлопковтар дьиэ кэргэттэрэ

® Предновогодняя акция! 
ПОУ «НТШ ДОСААФ России» 
приглашает всех желающих на 
новый набор по подготовке во-

дителей ТС категории «А», «В», 
«С», «Д», «Е», трактористы кате-

гории «В», «Е», «С».
Стоимость обучения катего-

рии «В» — 18000 руб.
Студентам стоимость обуче-

ния — 17000 руб. (при предъяв-

лении студенч. билета).
Специально для учащихся 

школ по подготовке водителей 
ТС категории «В» стоимость об-

учения — 16000 рублей.
Сдаются торговые площади, 

арендная оплата доступная, про-

ходимость клиентуры очень вы-

сокая, в центре.
Обращаться по адресу: с. 

Намцы, Намский улус, ул. И. 
Винокурова, 15, к.т. 8(41162) 41-
224, 8 968 155 0460, 89245927055 
можно ватсап

ДОРОГИЕ ЖИТЕЛИ 
НАМСКОГО УЛУСА!

Нотариальная контора пере-

ехала по новому адресу: Ст. Пла-

тонова, 1, корпус 2 (рядом с кино-

театром «Сардаҥа»).
Тел. 89142348461

® Нам с. Октябрьскай уул. 
11-гэр 2 хостоох квартира атыы-

ланар.
Тел. 89644293082

УВАЖАЕМЫЕ ЖИТЕЛИ И 
ГОСТИ НАМСКОГО УЛУСА!

® Дополнительный офис АКБ 
«Алмазэргиэнбанк» АО по обслу-

живанию физических лиц на-

чинает свою работу по адресу: с. 
Намцы, ул. Чернышевского, 16. 

Ген. лицензия ЦБ РФ № 2602 
от 08.06.2015 г. 

Тел. 8800-100-34-22, 4-10-40

® 2017 сыл тохсунньу 1 күнүт-

тэн Нам улууһугар социальнай 
проездной билиэт диэн олоххо 
киирээри турар, «Айан-Транс» 

хааччахтаммыт эппиэтинэстээх 
тэрилтэ нөҥүө Нам-Үөдэй уонна 
Нам-Маймаҕа хайысханан льгот-

най категориялаах дьону таһыа.
Социальнай проездной би-

лиэт сыаната ыйга: 428 солк. 
Бу өҥөнөн туһаныан сөптөөх 

дьон категорията:
— инбэлииттэр;
— инбэлиит оҕолор;
— тыыл ветераннара;
— үлэ ветерана (пенсияҕа 

тахсыбыт буоллаҕына);
— сэрии кыттыылаахтарын 

уонна инбэлииттэрин огдообо-

лоро;
— ветеран боевых действий.
Атыылаһар сир: Намнааҕы 

ФГУП «Почта России» тэрилтэ.
Билиэт ахсаана хааччахта-

ах, ол эбэтэр тохсунньу ыйга 30 
устуука, олунньу, кулун тутар 
ыйдарга 50 устуука, муус устар 
ыйтан ахсынньы ыйга диэри 100-
түү устуука.

Билсэр тел.: 42947 — Нам-

нааҕы социальнай харалта уп-

равлениета

ИЇИРЭХ ТЫЛЛАР

Ыаллыы олорбут оҕо сааспыт доҕотторугар, 
чугас дьонноругар ийэлэрэ, эбэлэрэ, Чурап-

чы көһүүтүн кыттыылааҕа, тыыл, үлэ ветерана
ЭВЕРСТОВА

Варвара Дмитриевна
күн сириттэн өлөн туораабытынан дириҥ ку-

турҕаммытын тиэрдэбит.
Яна, Лена, Рая, Кирик, саҥаспыт Варя

Убаастыыр, оҕобут кэриэтэ күтүөппүтүгэр 
Сухомясов Иван Петровичка, кини бииргэ 
төрөөбүттэригэр Ольгаҕа, Лилияҕа улахан 
эдьиийдэрэ, Көбөкөҥҥө төрөөбүт, Мэҥэ Ха-

ҥалас Павловскайын олохтооҕо
ОКОНЕШНИКОВА (СУХОМЯСОВА)

Александра Петровна
 эдэр сааһыгар ыалдьан олохтон туораабы-

тынан дириҥ кутурҕаммытын тиэрдэбит, 
аһыыгытын тэҥҥэ үллэстэбит.

Ийэҥ, аҕаҥ, Ивановтар дьиэ кэргэттэрэ

«Туймаада» хаЇыакка көхтөөхтүк 
сурутуҥ

Бу орто дойдуга, ордук тыйыс усу-

луобуйалаах Сахабыт сиригэр, төрөөн-
үөскээн олох олоруу, удьуору ууһатыы – 
хас биирдии киһиттэн кытаанах санааны, 
тулууру-дьулууру эрэйэр. Син ол тэҥэ 
«Туймаада» хаһыат араас моһоллору туо-

раан, кэккэ сыллар устата бар дьон кы-

һалҕатын ситиһиилээхтик туруулаһан, 
кинилэр санааларын аһаҕастык бэчээттэ-

эн олохпут оҥкулун тэҥҥэ уурсан кэллэ. 
Инникитин даҕаны сахалыы тыллаах сай-

дарын, өрөгөйдүүрүн туһугар «Туймаада» 
хаһыакка көхтөөхтүк сурутуоҕуҥ диэн 
ыҥырабын.

Александр Николаевич ИВАНОВ,
Монреаллааіы Олимпиада үрүҥ көмүс 

призёра.

* * *

Сурутуҥ, бириистэ сүүйүҥ
Сурутуу сыаната Дьокуускайга уонна 

киин улуустарга – 1180 солк. 62 харчы, Бү-

лүү бөлөх уонна хотугу улуустарга – 1421 
солк. 04 харчы. Сүүйүүлээх сурутууга 
ҮС СҮРҮН БИРИИС: 1-кы супер-приз – 
«Синтай» тыраахтар, 2-с супер-приз – 100 
тыһ.солк., 3-с супер-приз – 50 тыһ.солк. 
уу харчынан! Ону сэргэ сыаналаах бири-

истэр: ж/к телевизор, холодильник, суо-

табай телефон бааллар. Маны сэргэ атын 
үчүгэй бириистэр эмиэ баар буолуохтара.

Квитанцияны ыыппаккыт, сурутааччы-

лар испииһэктэрин республикатааҕы по-

чтамтан быһа ылабыт. Бирииһи оонньотуу 
бэрээдэгин туһунан суруппут хаһыаккыт 
бастакы нүөмэриттэн ааҕан билиэххит. 
Сурутуу бу күннэргэ түмүктэнэр, онон 
«Туймаадаҕа» сурутарга тиэтэйиҥ, бири-

истэ сүүйүҥ!
«ТУЙМААДА» редакцията.

КЭРИЭСТЭБИЛ
 2016 сыл ах-

сынньы 12 күнү-

гэр тапталлаах 
кэргэним, ийэ-

бит, кийииппит, 
Бөтүҥ орто оскуо-

латын нуучча ты-

лын уонна лите-

ратуратын учуу-

тала, СӨ үөрэҕин 
туйгуна Лукина 

Людмила Николаевна эдэр саа-

һыгар ыалдьан, бу орто дойдут-

тан туораабыта номнуо 1 сылын 
туолла.

Люда СГУ-ну бүтэрэн баран, 
Бөтүҥ орто оскуолатыгар идэти-

нэн үлэлии кэлбитэ. Манна оло-

ҕун аргыһын көрсөн ыал буолан, 
2 оҕолонон, иитэн-үөрэтэн, ыал 
оҥортоон, сиэн минньигэс сытын 
билэн ньир-бааччы олорбута.

Люда киһи быһыытынан дэ-

гиттэр талааннаах, киэҥ били-

илээх учуутал этэ. Ол курдук, 
кини үөрэппит оҕолоро элбэх 
олимпиадаларга кыттан, өрүү 
миэстэлэһэн кэлэллэрэ. Онтон 
кини наһаа үөрэрэ. Төһө да тү-

бүктээх үлэҕэ сырыттар нэһи-

лиэк, оскуола культурнай олоҕор 
актыыбынайдык кыттара.

Күндү киһибитин мэлдьи 
суохтуубут, саныыбыт, кини 
ыраас мөссүөнэ, үтүө сэмэй май-

гыта, олорон ааспыт олоҕо, сү-

рэхпитигэр, санаабытыгар ку-

руутун тыыннаах буолуоҕа.
Кутурҕаннаах күннэрбити-

гэр күүс-көмө, сүбэ-ама буолбут, 
тиһэх суолугар атаарсыбыт бары 
аймахтарбытыгар, дьүөгэлэри-

гэр, табаарыстарыгар, оскуола 
коллективыгар, Бөтүҥ нэһилиэ-

гин дьаһалтатын коллективыгар 
(баһ. солб. Маркова Г.П.), чугас 
ыалларыгар улахан махталбы-

тын тиэрдэбит. Кинилэргэ дьол-

лоох олоҕу, чэгиэн доруобуйаны, 
ситиһиилэри баҕарабыт.

Кэргэнэ, оҕолоро,
 сиэнэ, аймахтара

 Тапталлаах оҕобут, убай-

быт, түөрт кыыс амарах аҕата, 
таптыыр кэргэним Иванов Иван 
Иванович соһуччу хомолтоло-

охтук ыарахан ыарыыттан күн 
сириттэн туора-

абыта 2016 сыл 
ахсынньы 19 кү-

нүгэр үс сылын 
туолар.

Оҕобутун са-

наабатах күммүт 
суох, наар, баара 
буоллар диибит. 
Кини туох баар 

кыһалҕабытын быһаарар киһи-

бит этэ. Олус да суохтаатыбыт...
Уйбааммыт биһиги дьиэ кэр-

гэҥҥэ 1972 сыл алтынньы 26 кү-

нүгэр Нам улууһун Партизан нэ-

һилиэгэр иккис оҕонон күн сирин 
көрбүтэ. Кыра эрдэҕиттэн үөрүн-

ньэҥ, сэмэй этэ. Кыра сааһыттан 
бэйэбитин кытта оттоһоро, сүөһү 
көрсөрө. Ханнык да үлэҕэ бары-

тыгар сыстаҕас этэ. Оскуоланы 
бүтэрэн Чурапчыга Одьулууҥҥа 
СПТУ-га үөрэммитэ. Дойдутугар 
кэлэн трактористаабыта. Тыаҕа 
улахан дьону кытта мас кэрди-

итигэр үлэлээбитэ. «Нам» сов-

хоз ыһыллыбытыгар суоппар 
курсугар үөрэммитэ. «Партизан» 
КП-ҕа «УАЗ» массыынаҕа суоп-

пардаабыта. КП үлэтэ тохтообу-

тугар Намҥа «Центр занятости» 
тэрилтэҕэ суоппардаабыта. 1997 
сыл олоҕун аналын Наташалыын 
ыал буолбуттара. Саҥа дьиэ тут-

тан 2000 сыл киирбиттэрэ, сүөһү 
ииппиттэрэ. 4 кыыс оҕоломмут-

тара. Чааһынай ИП буолан так-

систаабыта. Сайынын аҕатын, 

быраатын кытта алааска, арыыга 
от бөҕө оттууллара. Саас, күһүн 
кустуурун, балыктыырын, сир 
астыырын, айылҕаҕа сылдьарын 
сөбүлүүрэ. Сиргэ сылдьан түргэн 
туттуулаах, минньигэс астаах 
асчыт бэрдэ этэ. Дьиэтигэр ама-

рах аҕа, кэргэн этэ. Детсадка, ос-

куолаҕа оҕолоругар төрөппүт бы-

һыытынан бары тэрээһиннэргэ 
актыыбынайдык кыттара. Кэн-

ники кэмҥэ сүрэҕинэн, зобунан 
ыарытыйан, II группалаах ин-

бэлииккэ тахсыбыта. Ол да буол-

лар, таах олорботоҕо, оҕолорун 
иитэр туһугар. Техникаҕа сыс-

таҕас буолан араас мааркалаах 
массыыналары дьон сакааһынан 
өрөмүөннүүрэ, дьон махтанара. 
2012 с. эргэ МТЗ-82 тракторы 
атыылаһан, кыһыны быһа оҥо-

рон, саас сүүрдүбүтэ. Сайын 
100 тонна оттоон, рулоннаан, 
сынньалаҥнык үлэлээн, эрдэ 
бүтэн үөрээхтээбитэ. 

Дьоҥҥо,  табаарыстары-

гар сыһыана элэккэй, сайаҕас, 
кыыһырар диэни төрүт билбэт 
этэ.

Оҕобутугар дьылҕа хаан 
баара-суоҕа 44 сааһы эрэ анаа-

быта хомолтотун баҕаһын. Баар-
суох эрэнэр күндү оҕобут, убай-

быт, аҕабыт, таптыыр кэргэним 
суоҕа олус да хомолтолоох.

Тапталлаах оҕобутун, убай-

бытын, аҕабытын үйэбит туха-

ры сырдык эрэ санаанан ахта-
саныы сылдьыахпыт. Эн ситэ 
олорботох олоххун оҕолоруҥ 
салгыы олоруохтара. Эн сырдык 
мөссүөнүҥ ырайга сырдык сулус 
буолан сыдьаайан, куруутун эн 
биһиэхэ сүрэхпитигэр тыыннаах 
буолуоҕуҥ. Быдан дьылларга 
быраһаай.

Ийэтэ, аҕата, кэргэнэ, 
оҕолоро, балыстара, 

быраата  

БИЛЛЭРИИЛЭР

В связи с увеличением количества поступающих обращений по-

требителей о предоставлении жилищно-коммунальных услуг ненад-

лежащего качества, Территориальный отдел Управление Роспотреб-

надзора по РС (Я) в Намском районе разъясняет, что рассмотрение 
таких обращений осуществляется с учетом распределения полномо-

чий между Роспотребнадзором и органами государственной власти 
субъектов Российской Федерации в области жилищных отношений 
(Государственная жилищная инспекция).

Управление Роспотребнадзора вправе при рассмотрении обраще-

ний граждан по вопросам нарушения требований санитарных норм 
и правил при предоставлении услуг ЖКХ осуществлять проверку 
соответствия питьевой воды по санитарно-химическим, микробио-

логическим, вирусологическим, паразитологическим и радиологиче-

ским показателям; измерение уровней шума и вибрации создаваемые 
работой тепловых узлов жилого дома, лифта, компрессоров, холо-

дильного оборудования магазинов расположенных в жилых домах, 
механической приточно-вытяжной системы вентиляции; контроли-

рует выполнение дезинфекционных и дератизационных мероприя-

тий, а также содержание контейнерных площадок, мусоропроводов.
В сфере защиты прав потребителей Управление Роспотребнад-

зора при рассмотрении обращений граждан вправе осуществлять 
проверки на предмет соблюдения исполнителями требований законо-

дательства в области защиты прав потребителей по своевременному 
предоставлению полной и достоверной информации об услугах и ис-

полнителе, по предоставлению услуг ЖКХ, оказываемых на основе 
возмездных договоров, с соблюдением требований, установленных 
нормативно-правовыми актами, устанавливающими порядок вы-

полнения работ (услуг).
Кроме того, Управление Роспотребнадзора вправе обращаться 

в суд с заявлениями в защиту прав потребителей жилищно-комму-

нальных услуг, законных интересов неопределенного круга потреби-

телей услуг ЖКХ, а также вступать в рассматриваемое судом дело, 
касающееся защиты прав потребителей, по своей инициативе или 
по инициативе лиц, участвующих в деле, для дачи заключения по 
делу в целях защиты прав потребителей в порядке, установленном 
законодательством Российской Федерации.

В обращениях потребителей о возмещении убытков и (или) мо-

рального вреда, причиненных оказанием услуг, не соответствующих 
условиям договора и установленным требованиям, возврат излишне 
оплаченных денежных средств. Такие вопросы могут быть рассмо-

трены только судом. Для защиты своих прав и взыскания с исполни-

теля понесенных расходов и убытков потребители вправе обратиться 
в суд по своему выбору по месту своего жительства, по месту нахож-

дения ответчика, по месту заключения или исполнения договора.

ЫТЫКТАБЫЛЛААХ НАМ 
УЛУУҺУН ОЛОХТООХТОРО!

®  «Төрүт уу» тэрилтэ «Олоҥ-

хо» атыы дьиэтигэр, үлэ күнүгэр 
9.00. чаастан 19.00. чааска диэри, 
баскыһыанньаҕа 10.00. чаастан 
18.00. чааска диэри үлэлиир. 

Дьиэҕэ тиэрдэн биэрии дис-

петчерэ 10.00. чаастан 18.30. чаас-

ка диэри үлэлиир. 
Билсэр телефоннар: 8-924-

873-73-11, 8-914-300-11-70. 
Баскыһыанньаҕа дьиэҕэ тиэр-

дии оҥоһуллубат.
Аппааныга Л. Левин уул. 3 

№-гэр атыыланар (урукку ку-

лууп кинобудката). Үлэ күнүгэр 
9.00 чаастан 18.00 чааска диэри. 
Баскыһыанньаҕа үлэлээбэт.

® Продаю участок в с. Намцы. 
Можно на мат. капитал.

Тел. 89246619102

® Срочно продаем участок 
Көччү 2, сухой, собственность, 
цена - 250 т.р. Возможен торг.

Тел. 89248708417, 89143012135 
(можно ватсап)

® Магазин «Диана» (здание 
универмага) приглашает на боль-

шое поступление унтов фабрики 
«Сардана» и «Сахабулт». Также 
принимаем заявки.

® Грузовые перевозки.
Тел. 89644258617, 89841160270

О ПОЛНОМОЧИЯХ 

РОСПОТРЕБНАДЗОРА В СФЕРЕ ЖКХ


